
lll. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 17 de xullo de 2012 pola que se desenvolve o Decreto 1563/2012, do 5
de xullo, polo que se transforma o Centro Publico Integrado Celso Emilio Ferreiro
de Vigo en centro publico de educacién primaria, se fusionan os institutos da
localidade de Ribadeo e se trasladan ensinanzas.

Por medio do Decreto 153/2012, do 5 de xullo, transférmase o Centro Publico Integra-
do Celso Emilio Ferreiro de Vigo nun centro publico de educacion primaria, fusiébnanse os
institutos de educacién secundaria da localidade de Ribadeo e trasladanse ensinanzas.

Resulta necesario regular o proceso de adscricion do persoal docente dos corpos de
profesores de ensino secundario, profesores técnicos de formacion profesional e mestres
afectados polo decreto.

A disposicion derradeira primeira do decreto habilita a persoa titular da Conselleria de
Cultura, Educacion e Ordenacion Universitaria para ditar as disposiciéns que procedan no
desenvolvemento e execucion deste decreto no seu ambito competencial.

Na sua virtude, esta conselleria
DISPON:
Primeiro. Persoal docente do Centro Publico Integrado Celso Emilio Ferreiro de Vigo

1. O persoal docente dos corpos de catedraticos e profesores de ensino secundario, e do
corpo de mestres en prazas do primeiro e segundo ciclo de educacién secundaria obrigato-
ria, con destino definitivo no Centro Publico Integrado Celso Emilio Ferreiro de Vigo, podera
adscribirse con caracter definitivo no Instituto de Educacién Secundaria Alvaro Cunqueiro de
Vigo, nun numero por especialidade igual ao que se publica como anexo desta orde.

2. O persoal docente que non poida quedar adscrito definitivamente debera optar por
quedar suprimido ou con destino definitivo no Instituto de Educacién Secundaria Alvaro
Cunqueiro de Vigo. Neste ultimo suposto, este persoal funcionario docente quedara des-
prazado por falta de horario e debera participar obrigatoriamente na adxudicacién provisio-
nal de destino e nos concursos de traslados ata a obtencién dun novo destino definitivo.

Segundo. Persoal docente do Instituto de Educacién Secundaria O Mosteirén de Sada

1. O persoal docente do corpo de profesores de ensino secundario con destino defini-
tivo no Instituto de Educacion Secundaria O Mosteirén de Sada, das especialidades de
filosofia, latin e economia, debera optar por quedar suprimido ou con destino definitivo no
Instituto de Educacién Secundaria Isaac Diaz Pardo de Sada. Neste ultimo suposto, este
persoal funcionario docente quedara desprazado por falta de horario e debera participar
obrigatoriamente na adxudicacion provisional de destino e nos concursos de traslados ata
a obtencion dun novo destino definitivo.

2. O persoal docente do corpo de profesores de ensino secundario con destino definitivo
no Instituto de Educaciéon Secundaria O Mosteiron de Sada, das especialidades de lingua
castela e literatura, bioloxia e xeoloxia, lingua galega e literatura e orientacion educativa
debera efectuar o proceso de adscricidon a unha Unica praza de cada especialidade no dito
centro.

3. O persoal docente referido no paragrafo anterior que non quede adscrito definitiva-
mente ao Instituto de Educacion Secundaria O Mosteiron debera optar por quedar supri-
mido ou con destino definitivo no Instituto de Educaciéon Secundaria O Mosteirén ou no
Instituto de Educacion Secundaria Isaac Diaz Pardo, ambos de Sada. Neste ultimo su-
posto, este persoal funcionario docente quedara desprazado por falta de horario e debera
participar obrigatoriamente na adxudicacion provisional de destinos e nos concursos de
traslados ata a obtencion dun novo destino definitivo.

Terceiro. Criterios de prioridade de adscricion

1. A prioridade do persoal docente para adscribirse con caracter definitivo no centro
receptor de ensinanzas ou para quedar suprimido ou desprazado por falta de horario vira
determinada pola especialidade da praza da que é titular e, en segundo lugar, pola aplica-
cion dos criterios establecidos no Decreto 140/2006, do 31 de agosto, polo que se determi-
nan os criterios de perda do destino definitivo polo persoal funcionario docente que presta
servizos nos centros educativos que imparten ensinanzas distintas das universitarias e o
computo da antigliidade no centro en funcién das causas de acceso a el. Para estes efec-
tos terase en conta que un catedratico soamente tera prioridade cando no centro receptor
de ensinanzas non haxa catedratico ou catedratica da especialidade.

2. O persoal funcionario docente non podera optar por quedar como suprimido ou des-
prazado por falta de horario se quedan prazas da slUa especialidade sen cubrir no centro
receptor de ensinanzas.

Cuarto. Procedemento de adscricion

O persoal docente formulara a sua solicitude de integrarse con destino definitivo no cen-
tro receptor de ensinanzas ou de pasar a situacion de suprimido ou desprazado por falta
de horario nunha reuniéon convocada pola direccion do centro que se transforma ou do que
se trasladan ensinanzas. A direccion do centro levantara acta da reunién, facendo constar
a opcion de cada unha das funcionarias e funcionarios docentes e remitiraa a Direccion
Xeral de Centros e Recursos Humanos da Conselleria de Cultura, Educacion e Ordenacion
Universitaria e unha copia a xefatura territorial correspondente.

Quinto. Profesorado titular das especialidades que imparten ensinanzas de formacion
profesional especifica

O profesorado adscrito definitivamente a prazas das especialidades de formacion pro-
fesional especifica afectado polo cambio de ensinanzas previsto no artigo 3 do Decre-
to 153/2012, do 5 de xullo, quedara adscrito con caracter definitivo ao centro receptor das
ensinanzas.

Sexto. Efectividade da adscricién do profesorado

O profesorado que tefia destino definitivo no curso académico 2011-2012 e obtefia un
novo destino como consecuencia da transformacion de centros ou traslado de ensinanzas
previstas no Decreto 153/2012, do 5 de xullo, quedara adscrito con caracter definitivo ao
centro receptor de ensinanzas, con efectividade do 1 de setembro de 2012. Sen prexuizo
do anterior, permaneceran no centro de procedencia ata que concluan as actividades im-
prescindibles previstas para a finalizacion do curso académico 2011-2012.

Sétimo. Cémputo da antigliidade

1. O persoal funcionario docente que como consecuencia do Decreto 153/2012, do 5 de
xullo, polo que se transforma o Centro Publico Integrado Celso Emilio Ferreiro de Vigo nun
centro publico de educacion primaria, se fusionan os institutos da localidade de Ribadeo
e se trasladan ensinanzas e do establecido nesta orde, se adscriba con caracter definitivo
no centro receptor de ensinanzas, mantera, para todos os efectos de antigliidade no novo
centro, a xerada no seu centro de orixe.

2. O persoal que quede suprimido ou desprazado por falta de horario, cando obtefia un
novo destino definitivo, tamén mantera, para todos os efectos de antigliidade no novo cen-

tro, a xerada no seu centro de orixe, a cal se engadira o tempo transcorrido como suprimido
ou desprazado.

Oitavo. Publicacién dos destinos no DOG

A Conselleria de Cultura, Educacion e Ordenacién Universitaria publicara no Diario Ofi-
cial de Galicia os destinos do persoal docente que o obtefia con caracter definitivo.

Noveno. Cesamento da direccion

A direccion dos institutos de educacion secundaria Dionisio Gamallo Fierro e Porta da
Auga cesan con efectividade do 31 de agosto de 2012.

Décimo. Traslado de material

As xefaturas territoriais da Conselleria de Cultura, Educacion e Ordenacion Universitaria
adoptaran as medidas oportunas en relacion cos traslados de material que sexa necesario
efectuar.

Disposicion derradeira. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 17 de xullo de 2012

Jesus Vazquez Abad
Conselleiro de Cultura, Educacion e Ordenacion Universitaria

ANEXO
Cadigo Denominacién da especialidade NUm. de prazas
590004 Lingua castela e literatura 2
590005 Xeografia e historia 1
590006 Matematicas 2
590007 Fisica e quimica 1
590008 Bioloxia e xeoloxia 1
590011 Inglés 1
590053 Lingua galega e literatura 1
597060 Pedagoxia terapéutica 1

